РЕСПУБЛИКАНСКИЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОЙ (ГОРНОЙ) ЛИТЕРАТУРЕ

2017-18 УЧ. ГОДА

10 КЛАСС

1. Мары Эл Республикӹн халык писательвлäжӹм сирӹдä (10 балл).
2. Пумы лаштыквлäм махань произведени гӹц нäлмӹм пäлемдӹдä. Авторжым сирӹдä (4 балл).
Шал доно йогенäт, тӹдӹ токыжы пӱлä веремä толде, тамахань заводышты ровотает. Мам ровотаен, кыце ӹлен моло, тидӹ нимат пäлӹ агыл. Сирмäшӹжӹмäт токыжы сирӹде ганьок. Оксам шоэн-шоэн колтымыжы дорц веле тӹдӹн ӹлӹмӹжӹм äвäжӹ пäлен.
Петр кугуза грамотым ӹшкежӹ пиш худан пäлä гӹнят, тыменьшӹ эдемӹм когон шотеш пиштä, ышанеш шотла. Но тӹдӹ тыменьмӹ гишäн ӹшке семӹньжӹ шанен: грамотым халаштышы эдемлäн тумаен лыкмы, а хресäнь тетя лыдын-сирен мышта гӹнят, ситä.
3. Мырывлä махань произведени гӹц ылыт? Кӱ мыра? Авторжы кӱ? (9 балл).
Изи корнет мычкы келдäльӹм,

Изи кугилäш пырышым.

Изи куги лӹвäлнӹжӹ

Изи тылым олтышым.

Изи тылын йылымешкӹжӹ,

Изимӧр погаш келдäльӹм,
Изимӧр поген толмыкемжӹ,

Изимӧр меленäм ӹштӹшӹм,

Изимӧр меленä кӱмешкӹжӹ,

Цӹнзӹли погаш келдäльӹм.

Цӹнзӹли погаш ясы агыл –

Тылыкеш кодаш пиш ясы…

Сӱрем йыдшат чотеок мытык,

Ир жерä вадым вашталта.

Лач техеньок ӹдӹр курым,.

Шижӹн ат шокты, эртен кеä.

Ой, шим шӹргем, кымда алыкем,

Малын сылыкын кайыда?

Шӹдӹрвлäжӹ, вäш йылен,

Мам тинäрӹ попедä?

Ой, шижäм, колам юкдам,

Ойхан шӱмем рӹпшедä.

Пуры кечӹ, туан äвä,

Пуйырымашем ойхым веле сӧрä. 

Йынгы вӹлнӹш вӹд вäкшӹжӹ

Мам талашен янгышта?

Йынгы вӹлнӹш вӹд вäкшӹжӹ

Мам талашен янгышта?

Мäмнäн сӹнзäвӹднä миэн шон, виднӹ,

Седӹндон талашен янгышта.

Мäмнäн сӹнзäвӹднä миэн шон, виднӹ,

Седӹндон талашен янгышта.

4. Ти шамаквлäм махань литературный герой келесен? Махань произведеништӹ? (6 балл).
- Махань сӹлнӹ мыры… Хоть шамакшым нäл, хоть викшӹм нäл – ирсä шӧртньӹ. А мä, марынвлä, ӹшке мырынам жеплен ана мышты. Мä, мары интеллигентвлä, мары мырым мыраш важылына, эх, ямшы тыртнявлä!..  
- Курым-курым мычкы äзӹрен тӧрäвлä арышы лӱдӹшлä йäнлä поктылевӹ мäмнäм. Мäжӹ вольык кӹтӧ семӹнь пӹцкемӹш шӹргӹштӹ, куп лошты тыр ӹлӹмäшӹм кӹчäлӹнä!.. Пуры пашкудем, эргӹм-ӹдӹремвлä, улы миладам цымырыда иквäреш!.. Йыл лишнӹшӹ вес халыквлä семӹнь нäлдä кидӹш пичäлӹм, пӹсӹ пикшӹм!.. Тенге веле мä анзыкылаш халыкланна ӹшке эдем сӹннäм переген коденä!

– Тольым шачмы солаш, туан пӧртӹш.

Пӧрт вäрешӹжӹ кушкеш лач нуж.

Ӹнде мӹньӹм иктäт ак пырты,

Ӹнде мӹньӹм иктäт акат ӱж?

Кугузамвлäэм ӹлäт вет тиштӹ.

Ӓнят, нӹнӹ вäшлит?

5. С. Г. Чавайнын «Элнет» романыштышы геройвлäн фамилиштӹ сага лӹм дон äтя лӹмӹштӹм пäлемдӹдä (6 балл).
Ветканов …

Зверева …

Иванов …

6. В. Колумбын творчествыжым кӱ тенге äклен? (5 балл).
«Валентин Колумбын поэзижӹ шанаш тäрвäтӹшӹ, тӹдӹн творчествыжы келгӹ содержаниäн дä сӹлнӹ художественный форман ылмыжы доно айыртемäлтеш. Тӹдӹ лачокок – мары литература пӹлгомыштыш сек ире юкан тьырижӹ».
7. «Акпатыр» драма семӹнь оперылан либреттом кӱ сирен? (3 балл).
8. Повестьлäн определеним пуда, пример доно пингӹдемдӹдä (4 балл).
9. С. Чавайнын «Элнет» романыштыжы Григорий Петрович махань вальсым шакташ яратен? (5 балл).
10. «Тура кырык имнин кайышыжым тергä» темеш шаныкалымаш сӹнäн изирäк сочиненим сирӹдä (10 балл).
